
mangqgtugtu izai kahiwan a lalawa

lanan naak a mathuaw mangqtuqgtu a lalawa latata. itia naak a tantugash
a binanau'az a minlhafut latata, mashtantugash thithu ya mat iakin rima wa
gamishan. mathuaw lhungqizi thithu iakin, numa mathuaw mani mushnaw
laku thithu, mathuaw mapakadaidaz iamin! insai laturu tinakawash maga
panshizan thithu mimbabugbuq mushiza iamin naak a tantuqash binanau’az
a minlhafut!

mangqtu iaku tu min’ananak, naak a ama ina maga amututusi buhat
mubuhat numa uka shawashawan Ihungqizi iakin, numawan naak a
tantuqash a binanau’az a minlhafut alhungqiziqizi iakin, thithu fuilh iakin
apinatash a patashan numa kmathu iakin mutusi Ihupilhupishan a taun
malhupish, az’az sa naak a tanatugash binanau’az mindahip lhungqizi iakin
thithu, naak a tantugash miazai sa naak a ina tu isisua.

ya shaunamara’iniza, mamzai iamin iananiza sa ananak a taun, maqa
thithu mu’ayuzi, mu’ayuzi iaku mani, sharaqian inintusi naak a binanau’az a
minlhafut mu’ayuzi mathuaw ihazish a pruq, kanuniza miaqay iamin
mususuun ya mutaun, numa miarain palhintaz ita mutusi kilhnagaualh,

numa miagay iamin palhinuna sa ling-waa ya mindaaq ya malhalhinuna,

numawan mathuaw iamin ya minra’iniza miagawan mapakadaidaz.

naak a tantuqash binanau’az a minlhafut isa mashpatiziza wa gamishan,
maga antu magitan thithu sa buut, mutusi mrigarigaz shiz a taun kmilhim
miakuza sa buut, shinshii mzai mathuaw thithu panshizan, isisua mathuaw
kasalpu iakin, munsai latataiza wa kawash mathuaw a lhunggizi,
mimbabugbuquan mushiza iamin thithu! maga panshizan thithu
mashigarman mashipuqu, minpanu iaku thithu s izai a shiz, numa mugayza
shduu iaku lhunggqizi thithu, miazai sa kahiwan tu langgisusayuan naak a
tantugash lhunggqizigizi thithu iakin dai! sharagian ukaiza thuini thithu,
kanuniza iananuan puilin thithu manasha wa pinashtirug numa ianan sa
Kininaian thithu a laqup, numa sa thithu puilin numanuma wa aniamin.
mangqtu iaku naak a tantugash a binanau’az mathuaw miku tumaza sa
mashtatun a quyash, numa ya amashtatuniza, mangqtu iaku naak a tantugash
amushuqish mutauniza, izai a kalawan az’az sa iamin mangqtuqtu thithu a

numanuma.



114 & 2RE SFL7 D FFLBER A%

(-3 Tt
g

- BIRA T E o A G BB TN DY > P RAF TSP

3 SRS AR B A E IR S T g e

BEE] -

WY T RRBAR . FRER GG FYYTT KPR R p
gt BAc s o SR LA PR YIRE SR 5B
BEERATS SRS E RS AR EY Y r kFIAp

St AR S S S



